
Aluminiy kumushsimon oq rangda bo‘lib elektr va issiqlik o‘tkazuvchi yеngil 

metalldir. Aluminiy bosim ostida yaxshi ishlanadi, payvandlanadi, lekm kesib 

ishlanishi yomon. Atmosfera va chuchuk suvda korrozyaga chidamliligi yuqori. 

Havoda aluminiy  tez  oksidlanadi [1-4]. Aluminiyning boshqa metall va nometallar 

(mis, marganes, magniy, kremniy, temir, nikel, titan, berilliy va boshqalar) bilan 

qotishmalari konstruksion materiallar sifatida keng qo‘llaniladi. Alumniyni turli 

elementlar bilan legirlab, mikrolegirlab va modifikatsiyalab ishlov berish orqali 

uning xossalarini yaxshilashga qaratilgan tajribalar dunyo olimlari tomonidan juda 

ko‘plab o‘tkazilgan [5-8]. 

Ushbu tadqiqot ishida  quyma aluminiy  qotishmasi tarkibiga germaniy oksidi 

kirtilib, uning oksidlanishi o‘rganilgan. Tajribada AMg5 markali qotishma tarkibiga 

germaniy oksidi kiritilgan.  Namunalar tarkibi quyidagi 1- jadvalda berilgan. 

 1-jadval. 

Namunalar tarkibi 

 

№ Nomi 
Massa hisobida elementlar ulushi, % 

Al Si Fe Cu Mn Mg Ti Be Zn Ge 

1 АМг5 91,9-94 0,5 0,5 0,1  0,3-0,8 4,8-5,8 0,1 0,005 0,2 - 

2 АМг5 91,9-94 0,5 0,5 0,1  0,3-0,8 4,8-5,8 0,1 0,005 0,2 0,1 

3 АМг5 91,9-94 0,5 0,5 0,1  0,3-0,8 4,8-5,8 0,1 0,005 0,2 0,2 

4 АМг5 91,9-94 0,5 0,5 0,1  0,3-0,8 4,8-5,8 0,1 0,005 0,2 0,3 

Oksid germaniy binarniy yarim metall birikma hisoblanib, germaniy va 

kislorod  birikmasidir. Formulasi GeO. Rangi kulrang-qora bo‘lib, suvda yaxshi 

erimaydi. 

 Namunalarni qum-gilli qoliplarga quyib olindi  (1-rasm). Qolip 

aralashmalari tarkibi quyidagilardan iborat: 85% kvarts qumi, 11%  bentonit gili va 

4% suvdan iborat [9]. Namunalar qarshilik pechida quyib olindi. Namunalar        780 

°C haroratda quyib olindi [10]. Quyib olingan namunalar 2-rasmda berilgan. 

1-rasm. Qarshilik pechi. 

 

 

 
 

2-rasm. Namunalar. 

 

Quyilgan namunalardan kichik bo‘laklar kesib olinib, natriy xlorli va vodorod 

peroksid eritmalariga solindi va 30 kun davomida sinovdan o‘tkazildi. Eritmadagi 

namunalar 3-rasmda berilgan. 

  

 

 

 

 

 

 

  

 

3-rasm. Eritmadagi namunalar:  

1-germaniy oksidi qo‘shilmagan; 2- germaniy oksidi qo‘shilgan. 

 

Eritmadagi namunalarni vizual kuzatuvlardan quyidagini xulosa qilish mumkin. 

Yuqoridagi namunalarning rasmidan ko‘rinib turubdiki,  germaniy oksidi ta’sirida 

aluminiy qotishmasini oksidlanishi kamaygan. 

